
Igande honetan, Gipuzkoako Trialsin

txapelketako proba jokatuko dute Tolosan, skateparkaren ondoan. Bertan parte hartu-

ko dute sortu berria den Tolosa Biketrial taldeko neska-mutil gazteek; taldeko kidea den
Irene Caminos Euskadiko txapeldunaizan da aurten.

Aurrekonturairisteko
((zailtasunaky izan arren,
etzijokatuko da Insalus Saria

Lizartzako Otsabio kirol elkarteko kideek babesle guztiei eskerrak eman
nahi izan dizkie; 110 txirrindulari inguru espero dituzte

Hazizurriari loseba eta
aurre egiteko Imanol Rojo
txertoarenalde  eskiatzaileak
egindute emaitzaonak
osasunzentroek | lortzenaridira
Leitza eta Ibarran, besteak Espainiako txapelketako
beste, hazizurria kasuak iraupen eskiko sprint eta
artatu behar izan dituzte, distantzia luzean bigarren
azken urteetan ez bezala, eta laugarren postuak
eta gehienbat 15 urtetik lortu berri dituzte anaia
gorako herritarrengan tolosarrek

Manu Azkarate
tolosarra
atxilotuta
izandute
hainbat orduz
Frantziako Poliziak,
Euroagindu bat tarteko,
Lapurdiko Ziburu herrian
atzeman ondoren,

Paueko Auzitegira eraman
eta aske utzi dute

Tolosa

Pello Etxabe kirol zinegotzia, Irene Caminos, Unai Iraola eta Jose Mari Caminos, agerraldian. I.Urkizu

Trialsin txapelketako saioa
lehenaldiz Tolosan jokatuko
dute,igande honetan

Duela urte bete sortu
zen gaztetxoen Tolosa
Biketrial taldeak, parte
hartuko du Usabalgo
proban

Itzea Urkizu

Gipuzkoako bederatzigarren
Trialsin txapelketako laugarren
saioa Tolosan jokatuko duteigan-
de honetan, lehenengoz, Usabal
kiroldegiko skate park berriaren
aldamenean prestatu duten zir-
kuituan.
Pasadenurtarrilaren29an Her-
nanin hasi zen Trialsin txapelke-
ta, eta geroztik, Pasai Donibanen
eta Aretxabaletan ere izan dira
saioak. Tolosakoaren ondoren,
hilaren 25ean Onatiko Arantzazu
santutegiaren ondoan antolatu-
ko duten biketrial txapelketa
izango daligako azkena.
Igandean, 10:30ean hasiko da
proba, eta 13:30era bitarte ariko
dira, kirolari profesionalak nahiz
afizionatuak. Usabalgo skate par-

karen ondoan prestatu dute pro-
barako zirkuitua, eta Tolosa Bike-
trial taldeko entrenatzailea den
Unai Iraolak azaldu duenez, Tolo-
sako Udalak baimena eman die,
gerora ere zirkuitua kiroldegian
gera dadin: «Modu honetara, Ki-
rol hau gustuko duen edonork en-
trenatzeko aukera izango du ber-
tan». Guztira, enbor eta arranpaz
osatutako sei eremu artifizial
eraiki dituzte, jauziak egiteko al-
tuera egokiarekin.

Antolatzaileek herritarrei par-
te hartzeko deia luzatu diete, eta
horretarako, 10:00etan izen-ema-
teairekikodute. Bost euroordain-
du beharko dituzte, eta arduradu-
nek azaldu dutenez, Usabalgo bi-
ketrialeko zirkuitua behar bezala
egokitzera bideratuko dute bildu-
tako dirua. Gainera, Gipuzkoako
Foru Aldundiaren Eskola Kirola
egitasmoaren bidez, bertaratzen
diren neska-mutilek zirkuituan
ibiltzeko aukera izango dute ize-
na emanda; Gipuzkoako Txirrin-
dularien Federazioak sei bizikle-
ta eta kasko utzi dizkiete antola-
tzaileei horretarako.

EUSKO JAURLARITZA

GOBIERNO VASCO

KULTURA SAILAK DIRUZ LAGUNDUTAKO HEDABIDEA

Tolosako biketrial probak irau-
ten duen bitartean, Tolosa Bike-
trial taldeko postua jarriko dute
arduradunek, kamisetak saltze-
ko, eta saioaren amaieran, Tolo-
saldeko bizikleta denden eskutik,
kirol materiala zozketatuko dute.

Etorkizuna duen talde berria
Mendiko bizikletarekin oztopoz
betetako ibilbide bat burutzean
datzan kirol honetan, hasibe-
rriak dira Tolosa Biketrial talde-
ko haur eta gaztetxoak. Horrek ez
die, ordea, emaitza onak lortzea
oztopatu.

Horren erakusle daIrene Cami-
nos tolosarra. 13 urterekin Eus-
kadikotxapeldunaizatealortudu
kirol honetan. Unai Iraola entre-
natzaileak azaldu duenez, gaine-
ra, taldea iaz baino hobeto hasida
aurten, eta aurrera jarraitzeko
gogozlanean aridira.

9 eta 13 urte bitarteko lauzpa-
bost gaztetxok osatzen dute tal-
dea, eta orain dela gutxi 5 urteko
kide berri bat hasi da ikasten.
Jose Mari Caminosek azaldu due-
nez, eurak dira gogo eta ilusio
gehien jartzen dutenak, eta hain
zuzen ere, neska-mutilek sortu
dute Tolosa Biketrial taldeko lo-
gotipoa. Babarruna bat irudikatu
dute bizikleta gainean, Tolosaren
bereizgarri moduan, eta kamise-
tak sortu dituzte irudiarekin.

Aurrera begirako asmo zeha-
tzik ez duten arren, orain dauka-
tenarekin gustura daudela azal-
du du Iraola entrenatzaileak; Ca-
minos gazteak, gainera, Espainia
mailako proba batean parte har-
tuko du: «Asko lortu dugu urte
betean, eta orain urte bete ez ge-
nuen pentsatuko horrela egongo
ginenik».

Ordu batzuz
atxilotutaizandute
Manu Azkarate

Paueko Auzitegira
eraman eta aske utzi
dute tolosarra;
epailearen aurrera joan
beharko du astelehenean

1. Urkizu

Frantziako Poliziak Manu Azka-
rate tolosarra atxilotu zuen atzo,
Ziburun (Lapurdi), Euroagindu
bat tarteko, ETArekin zerikusia
duelakoan. Baionako auzi poli-
ziak atzeman zuen 10:30ak aldera,
etaarmarik ez zuelajaso zuen Eu-
ropa Press berri agentziak. Arra-
tsaldean, berriz, Paueko Auzitegi-
ra eraman ondoren, aske utzi zu-
ten 18:00ak aldera. Datorren
astelehenean, epailearen aurrera
joan beharko du berrizere.
Atxiloketa gaitzesteko iluntze-
ko 20:00etarako deituta zegoen el-
karretaratzea mantendu egin zu-
ten. Tolosako Aralarrek, berriz,
«salatu eta gaitzetsi» egin du atxi-
loketa: «Euskal Herriak behar eta
nahi duen bake eta normalizazio-
ari inolako ekarpenik ez dio egi-

ten». Horrela beraz, Manu Azka-
rateren kasua ikertzeko eta azter-
tzeko eskatu du Tolosako Arala-
rrek.

Azkarate Ziburun bizi da orain
dela zenbait hilabetez geroztik.
1986an 51 urteko kondena egotzi
zioten, hainbat delitu leporatuta,
eta urte hartan bertan kartzela-
ratu zuten, urtarrilaren 16an.
1992ko abenduan, berriz, baldin-
tzapeko askatasuna lortu zuen,
hesteetako gaixotasun kroniko
bat zuela eta.

2004an askatasuna baliogabe-
tu zioten, eta berriro espetxeratu
zuten, Martuteneko kartzelara
lagun bat bisitatzerajoan zenean.
Urte horretako ekainean aske
utzi zuten. Espainiako Gobernu-
ko Barne sailak azaldu du, Azka-
ratek bi atentatutan parte hartu
zuela Bizkaian. Batetik, Portuga-
leten Alberto Aznar Felix tenien-
te koronelaren aurkako erasoan
parte hartu izana leporatzen dio-
te, eta bestetik, Galdakaon Juan
Enriquez Criado, Francisco Ja-
vier Fernandez de Lajusticia eta
Manuel Asensio Pereda hil ziren
erasoan parte hartzea.

Nazioarteko

ahozkotasuna, Ahoz Aho
jaialdiaren eskutik

Larunbat honetan
hasiko dira Tolosan
eskainiko dituzten
ikuskizunen egitaraua,
Amarotz auzoan

1. Urkizu

Nazioarteko antzerki munduko
hainbat ikuskizun ikusi ahal
izango dira datozen egunotan,
Tolosan, Ahoz Aho jaialdiaren
egitarauaren barruan.

Intujai Teatro taldeak antola-
tuta, Tolosaz gain, Ordizian ere
izango diraikuskizunak;izan ere,
aurten herri goierritarra izango
dajaialdiaren egoitza nagusia.

Antolatzaileen helbururik
behinena, ahozko tradizioari eus-
tea, eta hemendik kanpoko ahoz-
kotasun motak ezagutzea da.
Kondaira eta ipuin gehienak be-
launaldiz belaunaldi ahoz aho
transmititu izan direla diote, eta
«bestelako iturrietatik lortuta-
koa banatzeko garaia» iritsi dela
diote.

Horrelaberaz, etzi, martxoaren
10ean, Amarotzen izango da le-
hen ikuskizuna. 17:00etan hasita,
Alabazan talde euskalduna ariko
da, haurrei eskainitako emanal-
dian.

Datorren martxoaren 15ean,
berriz, hainbat emanaldi izango
dira. 16:00etan Laura Dippolito
argentinarra eta Jhon Ardilla ko-
lonbiarra ariko dira, EPAn.
17:30ean, berriz, haurrentzako
emanaldia izango da euskaraz,
Amarotzen, Apika taldearekin.
20:00etan, Enekora euskaldunak
eta Falilou Diagne senegaldarrak
elkarlanean eskainiko dute saioa
Otsabin, euskaraz, gazteleraz, eta
molof eta malinke hizkuntzetan.
Gauean, berriz, 20:30ean, Irantzu
Mantxo euskalduna Jhon Ardila
kolonbiarrarekin ariko da Orbela
tabernan, euskaraz nahiz gaztele-
raz.

Martxoaren 16an, San Esteban
auzoan, 18:00etan, Badut talde
euskalduna eta Sasa Guadalupe
argentinarra ariko dira. 20:30ean,
berriz, Ahoz Ahoren galanagusia
izango da Leidor aretoan.

Tolosa

Enrike Arostegi
Tolosako Musika Bandako zuzendaria

30 urte daramatza Enrike Arostegik Tolosako Musika Bandan,
horietatik 16 zuzendariorde gisa. Luis Mari Gartzia Artetxe banda
zuzendari ohiak erretiroa hartzerakoan Arostegik jaso du kargua.

«Horrelako musika
banda batean gakoa
oreka bilatzean dago»

Imanol GarciaLanda

Enrike Arostegik (Tolosa, 1962)
bere lehenengo kontzertua zu-
zenduko du, larunbatean, Tolosa-
ko musika bandaren zuzendari
gisa. Dagoeneko, bere kargu be-
rria estreinatu du inauterietan,
helduen danborradan eta dianan
banda gidatu baitzuen. Larunba-
teko kontzertua Uzturre asisten-

tzia zentroan izango da,
17:00etan.

Zuzendariizan aurretik, zer jotzen
zenuenmusikabandan?

Saxofoia jotzen nuen. Ni berez sa-
xofoi irakaslea naiz Tolosako mu-
sika eskolan. Goi mailako titulua
dut instrumentuan, eta geroikas-
taro pila bat egin ditut, bai instru-
mentuekin eta baita zuzendari-
tzakoak.

Saxofoiazaparte, besteinstrumen-
turikjotzenalduzu?

Gehienbat pianoa. Saxofoiaren
antzekoak direnak ere jotzen di-
tut, eta semeak Kklarinetea jotzen
duenez, instrumentu horrekin
erearitzen naiz.

Musika bandako zuzendariizendatu
zaituzte.Zenbat denborarako?
Udalean, irtenbidea etxean ber-
tan zegoela pentsatuz, barne pro-
mozio bat egitea pentsatu zuten.
Raxoiren gobernuak atera duen
legea dela eta, urtebetez baino
gehiago ezin izan dute kontratua
egin, beraz, urte bukaera arteko
kontratua daukat. Lege horrek
indarrean jarraitzen badu, kon-
tratua beste urtebetez egingo di-
date.

Zuzendari lana musika eskolakoiira-
kasle bezala duzunarekin parteka-
tzenduzu.

Bai, zuzendari lanari lanaldiaren
%?25a eskaini behar diot, bere ga-
raian Luis Mari aurreko zuzenda-
riak egiten zuen bezala.

Irakasle bezala zenbat urte darama-
tzazu?

22 urte pasatxo. Batez ere Tolosa-
ko musika eskolan, baina Donos-
tiako kontserbatorioan eta beste
hainbat musika eskoletan ere
izannaizirakasle.

Bandako zuzendaribezala arituizan
ahalzaraaurretik?

Zuzendariorde bezala gutxienez
banuen konpromisoa urtean
behin kontzertu bat zuzentzeko.
Ohikoena musika eskolak antola-
tzen duen musika astearen ba-
rruan izan da, bertako irakaslea
naizenez. Bestalde, Luis Marik
ezin izan duenean, nik egin dut
ordezkapena.

Inauterietanizan duzu estreinaldia
zuzendarikarguan.Nolajoanzen?
Inauterien aurretik egiten dugun
kontzertuan omenaldia egin ge-
nion Luis Mariri, eta orduan pasa
zidan zuzendari makila. Ofizialki,
lehen ekitaldiak zuzendari bezala
helduen danborrada eta diana
izan ziren. Ondo joan zen; ez zen
izan gauza berri bat: aurretik ere
noizbait zuzendu izan nuen ban-
daekitaldi horietako batean.
Larunbateko kontzertua prestatzen
arikozara,ezta?

Bai, lehen San Jose inguruan egi-
ten genuen kontzertua da. Geron-
tologiko berria ez zegoenean,
Euskal Herria plazako zentroan
egiten genuen. Aurten deitu zigu-
ten Uzturren egiteko, eta hara jo-

ango gara. Gutxi gorabehera hile-
an kontzertu bat ematen dugu,
eta hau martxoan egin ohi dugu-
naizan da. Adinekoei zuzenduta-
ko egitaraua eskainiko dugu: pa-
sodoble bat, Amapola abestia,
Tom Jones-en abestiak... Beraiei
ezagunak zaizkien doinuak izan-
godira.

Prestaketa lan guztia berriaizango
dazuretzat.

Lehen, urtean behin edo zuzen-
tzen nuenean kontzertua, denbo-
ra gehiago izaten nuen prestatze-
ko. Orain, hileroko kontua izango
da, egitaraua pentsatsea, zerbait
ezberdina bilatzea. Azkenean,
errepertorioa pixka bat aldatzea
ere komeni da, bandako musika-
riak ere gustura aritzeko lanean.
Beste banda batzuetako zuzenda-
riekin harremanetan ere jarri be-
har da, entseguak prestatu, parti-
turak ere bai...

Pentsatzen zenuen noizbait zuzen-
dariizangozinela?

Zuzendariorde izanda, beti pen-
tsatzen duzu aukeraren bat izan-
go duzula. Luis Marik erretiroa
hartu behar zuela jakitean, eta
udalak eta batzordeak pentsatu
zutenean hoberena ni jartzea
zela, pixkanajoan naiz mentaliza-
tzen. Lana da, erantzukizuna du,
etailusioarekin nago. Bandakoek
beraiek nahi zuten ni izatea, ani-
matu egin naute, badakite nire
lan egiteko modua, eta nire alde-
ko apustua egiteak lana ilusioz
egitera animatzen zaitu. Nik su-
matzen dut jendea gustura dago-
ela, eta prest dagoela gauza be-
rriak egiteko.

Luis Mari Gartziak egindako lanari
buruzzeresangozenuke?

Lan asko egin du. Berarekin ban-
da asko gaztetu da, musika esko-
lako ikasleak bandan sartuz.
Gauza asko egin ditu ondo. Erre-
pertorioa ere aldatu egin du, doi-
nu garaikideagoak sartuz.

50 musikariinguruko taldea erama-
teak ereberelanaeskatukodu.

Nik hor abantaila dut, urte asko
pasatu ditudalako bandan, eta
jendea ezagutzen dut. Musika es-
kolako ikasleen jarraipena ere
egin izan dut, irakasle izanik. Gu-
txi gorabehera badakit bakoitzak
zenbateraino eman dezakeen,
zenbat eskatu bakoitzari, nola
motibatu... Kontuan izan behar
da hau herriko banda bat dela, ez
dela profesionala. Beraz, jendea
ezagutzea abantaila da. Horrela-
ko banda batean gakoa oreka bi-
latzean dago: bandako batzuk
musikatik bizi dira, irakasle mo-
duan adibidez, eta beste batzuk
zortzi orduz lantegi batean lan
egin ondoren etortzen dira. Eus-
kal Herri mailan, banda profesio-
nalak kenduta, Tolosakoa onene-
tarikoa da.

Zein da zuzendari bezala duzun
erronka?

Alde batetik, musikari berriak
sartzen joatea. Hurrengo denbo-
raldirako horretan saiatuko gara.
Nire aldetik, helburua da Luis
Marik eman duen maila manten-
tzea etaahal bada, hobetzea.

Tolosako udal
bulegoakitxita
izangodiragaur
etabihar

Erredakzioa

Tolosako Udalak onartu berria
duen lan-egutegia aplikatzearen
ondorioz, udal gobernuak jakina-
razi dugaur etabihar, hau da hila-
ren 8a (Emakumearen Nazioarte-
ko Eguna) eta hilaren 9a, udal bu-
legoak itxita egongo direla. Egun
hauen partez, bere garaian jaki-
naraziko diren beste horrenbeste
egunetan zabalduko dira udal bu-
legoak.

Egutegi aldaketa horrek ez die
nahitaez eragiten beste hainbat
zerbitzuei, esaterako, udal eus-
kaltegiari, musika eskolari eta
kultur tailerrei.

Langabetueta
langileentzat lau
ikastarodoan
egiteko aukera

Erredakzioa

Tolosaldea Goi Mailako Lanbide
Heziketa Institutuak jakinarazi
duenez, martxoaren 19an lau
ikastaro jarriko dituzte martxan.
Irrati-telebista seinaleen jasotze
eta banatze instalazioen muntake-
ta (60 ordu), Klimatizazio eta ai-
reztapen instalazioen muntaia (80
ordu), Acces: oinarrizkoa (50
ordu) eta Kalitatearen kudeaketa
(20 ordu) dira ikastaroak. Langile
etalangabetuentzat zuzenduta
daude eta doanekoak dira.

Oraindik izena emateko auke-
ra dago ikastaro horietan. Horre-
tarako institutura bertara joan
behar da edo 943 65 11 47 zenbaki-
radeitu.

‘Declaracionde
guerra’filma,
gaur,zine
forumeko saioan

Erredakzioa

Zine forumaren saioarekin ekin-
go diote, gaur, Tolosan, asteburu-
ko zinema egitarauari. Declara-
cion de guerra emango dute,
19:15ean eta 21:45ean. Larunbate-
an, 17:00etan, Malutatxo hau-
rrentzako filma; 19:30ean eta
22:30ean, J. Edgar. Igandean,
17:00etan, Malutatzo; 19:30ean,
Katmandu; eta 22:30ean, J. Edgar.
Astelehenean, ikuslearen eguna,
20:30ean, Katmandu.

Tolosaldea

Pasa den urteko irabazlea Antonio Angulo izan zen. Irudian, helmugara iristen. REBEKA CALVO

Afizionatu mailakoen
Insalus txirrindulari proba
hartuko du Lizartzak, etzi

110 txirrindulari
inguru espero dituzte
antolatzaileek;

110 kilometroko proba
burutu beharko dute

Ifigo Terradillos Lizartza

Txirrindularien topaleku izango
da etzi Lizartza, afizionatu maila-
ko Insalus Saria jokatuko baita
bertan. Lizartzako Otsabio kirol
elkarteak antolatzen duen pro-
bak 24 urte betetzen ditu aurten,
eta aurreko urteetako ezauga-
rriak mantenduko ditu. Probaren
maila eta garrantziaren adierazle
da Lehendakari Txapelketarako
puntuagarria dela.

Otsabio kirol elkarteko Xabier
Balerdik adierazi duenez, 110 txi-
rrindulari inguru espero dituzte.

«Aurrez izena emateko aukera
badago elkartean bertan, baina
parte hartzaile gehienek egune-
an bertan egin ohi dute, beraz, az-
ken unera arte ez dago jakiterik»,
azaldu du. Hauek guztiak
15:30ean abiatuko dira Lizartza-
tik eta 110 kilometro inguru egin
ostean, 18:00ak aldera iritsiko
dira helmugara, hau da, Lizartza-
ra. Balerdik dioenaren arabera,
proba «erakargarria» dela nabar-
mentzen dute txirrindulariek;
«kilometro kopuruari dagokio-
nez, ez da proba luzea, baina, hori
bai, baditu igoera batzuk nahiko
gogorrak direnak; ezaugarri guz-
tiak kontuan hartuta, oro har,
parte hartzaileek proba gogoko
dutela esaten digute», esan du
Otsabio elkarteko kideak.
Bestalde, ibilbidea iazkoaren
parekoa izango da. Beraz, Lizar-
tzatik irtengo dira txirrindula-

Tolosan etxe
adosatua salgai:

eguzkitsua, lau gela,
bi bainugela,
komuna,
egongela-jangela
handia, sukaldea,
bi autorentzako
garajeq, txokoaq,
jardina eta
tfrastelekua.

Interesatuek, dettu

678 267657
telefono zenbakira.

riak, eta Amarotz, Alegia, Ikazte-
gieta, Legorreta, Itsasondo eta
Ordiziara joango dira. Handik,
itzuliko bidea hartuko dute, Itsa-
sondo, Legorreta, Ikaztegieta eta
Alegiatik igaroz. Altzora bi aldiz
igokodira, eta tartean Lizartzatik
eta Amaroztik pasabeharkodute.
Ondoren, berriro ere Lizartzatik
eta Amaroztik pasa, eta Leaburu-
raigoko dira. Handik Tolosa, Ale-
gia eta Altzora joango dira, azke-
nik, Lizartzako helmugara iriste-
ko.

Aurten ere, «kolokany»
Balerdik dioenez, «beste urteetan
bezala, aurten ere ez da erraza
izan txirrindulari proba antola-
tzea». Aurrekontura iristeko
«zailtasunak» izan dituzte antola-
tzaileek, baina, azkenean, eta «ba-
tez ere babesle berrien laguntzari
esker» proba egin ahal izango da.
«Babesle guztiak eskertu behar
ditugu, euren laguntzarik gabe
ezinezKkoa izango litzatekeelako
ia 25 urtetan proba mantentzea;
aurten, gainera, beste urteetan
izan ez dugun Lizartzako Udala-
ren babesa izan dugu, eta urte as-
kotan jarraitzea gustatuko litzai-
guke».

Bestalde, datorren urteko pro-
ba dute dagoeneko buruan anto-
latzaileek. Izan ere, 25 urte beteko
ditu hurrengo urtean Lizartzako
txirrindulari probak, eta urteu-
rren borobil hori nolabait ospatze
aldera, «zerbait berezia» egin
asmo dute.

Lodosakoikastolaren
aldeko elkartasun
kanpaina abiarazi dute

Ibarrako Bai Euskal
Herriarik, Uzturpe
ikastolak eta udalak bat
egin dute Nafarroako
ikastolari laguntzeko

I. Terradillos Ibarra

Lodosako ikastola egoera larrian
aurkitzen da, batez ere, «Nafarro-
ako Gobernuaren eskutik ez bai-
tu diru laguntzarik jasotzen».
Bada, Ikastolen elkartetik elkar-
tasun deia zabaldu dute, eta Iba-
rran, Bai Euskal Herriarik, Uz-
turpe ikastolak eta Ibarrako Uda-
lak bat egin dute Lodosako
ikastolari laguntzeko helburua-
rekin.

Helburu hori betetzeko, eki-
men sorta jarri dute abian. Bate-

tik, Lodosako ikastolari bere la-
guntza zuzenenan eman nahidio-
narentzat Euskadiko Kutxako
3035 0153 46 1531026051 kontu zen-
bakia jarri dute. Horrez gain, Iba-
rrako hainbat dendatan jarriko
dituzten elkartasun kutxetan ere
herritarren ekarpena jasoko
dute.

AzKkenik, hilaren 24rako Ibarra-
koplazantalojateaantolatudute,
«jolas eta festa giroan Lodosako
haurrei, gurasoei eta irakasleei
gure animoak eta laguntza eko-
nomikoa bidaltzeko». Festa hone-
tan, Lodosako ikastolako zuzen-
daria den Iiigo Telleria ibartarra
izango da, eta han bizi duten egoe-
raren berri emango du.

Ekimenaren bultzatzaileek he-
rritar guztiak gonbidatzen dituz-
te ekitaldi desberdinetan parte
hartzera.

lone Gorostarzuren
‘Des egiten’ poema
bildumakaleanda

Berastegiarraren lehen
liburua da; izatearen
inguruko poema sorta
da eta bizitzaz, heriotzaz
eta maitasunaz ari da

L. Terradillos Berastegi

Ione Gorostarzu berastegiarra-
ren Des egiten (Elkar) poema bil-
duma kalean da dagoeneko. Kar-
mele Igartua beka irabazi zuen
Gorostarzuk, eta horren ondotik
animatu zenidatzita zituenlanen
aukeraketa eginez bilduma osa-
tzera. Deseginez egiten ideari ja-
rraitzen dio izenburuak. Izatea-

ren inguruko poema sorta da, bi-
zitzaz, heriotzaz eta maitasunaz
arida.

Atzo eginiko liburuaren aur-
kezpenean, Xabier Mendiguren
editoreak azaldu zuen «kontuan
hartzeko ahots berri bat» dela li-
teraturaren munduan beraste-
giarra. «<Emozioz idazten du, eta
emoziohorriformaematenasma-
tzen du», adierazi zuen.

Gorostarzuk, bestalde, «eten-
gabe» zentzu baten bila ari dela
esan zuen. «Heriotzarekiko obse-
sio modukoa dut; izan ere, eziku-
siarena egiten diogula iruditzen
zait, baina, hor dago, eta agian ho-
rrek ematen dio gure bizitzari
zentzua».

Laburrak

Ibarrako Udalak Otaiio
aizkolariazoriondu du

IBARRA ) Ibarrako Udalak Unai
Otafo ibartar aizkolaria zorion-
du du, iraganigandean Azpei-
tian, Joseba Otaegi zizurkilda-
rrarekin batera jokatutako
urrezko mailako txapelketako
finala irabazi zuelako. «Zorio-
nak biei eta lanean jarrai deza-
zuela, horrelako garaipen
garrantzitsuak lortzekoy, adie-
razi du udalak.

Sendi Ekintzak taberna
martxan jarri nahidu

IBARRA ) Ibarrako Sendi Ekin-
tza tabernaren esleipenerako
deialdi publikoa egin dute.
Sendi Ekintza elkarteak taber-
na berriro ere martxan jarri nahi
du, eta horretarako deialdi
publiko eta zabala burutu du.
Interesa dutenek, lokala ikuste-
ko ateak zabalik izango dituzte
gaur eta bihar, 19:00etatik
21:00etara. Zalantzaren bat
duenak edota harremanetan
jartzeko sendiekintza@hot-
mail.comhelbidera idatzi ahal-
kodu.

Greba komiteak
martxoaren29a
girotzen hasidira

Tolosan Gazte asteazkenean, LABeko kideen hi-
Komiteak deituta tzaldia antolatu dute, udaletxean
: 19:30ean.

bgj[zarra e%go dute Anoetako langile, langabetu,

1 .3063.1’1., - Oeta,n gazte eta pentsiodunei dei egin

kartelak jarriko dituzte gjete greba komitean eta hitzal-
dian parte hartzeko eskatuz.

A.Imaz Gazteen komitea, Tolosan

Martxoaren 29ko greba orokorra-
ren inguruan, greba komiteak
sortzen ari dira eskualdeko hain-
bat herritan. Anoetan, ezker
abertzalearen eskutik, hainbat
herritar elkartu dira hilaren 29ko
deialdia bultzatzeko asmoz.
Gaur, hilak 8, Anoetako udale-
txeaurrean elkartzeko deiazabal-
du dute, 19:30ean. Bertatik abia-
tuta, herrian zehar kartelak jarri-
ko dituzte. Hilaren 14ean,

ELA, LAB, ESK, STEE-EILAS,
CGT-LKN, EHNE eta Hiru sindi-
katuek deitutako grebarekin bat
egin dute hainbat gizarte eragi-
lek, baita eskualdekoek ere. Tolo-
sako gazteek euren ekarpena
egin nahi dute alor honetan, eta
Gazte Komitea sortu dute. Mar-
txoak 29a girotzeko, bilera irekia
eta zabala egingo dute gaur Tolo-
sakokultur etxean, 18:30ean. Gaz-
te nahiz heldu, bilerara deitu di-
tuzte.

Parotiditisaren birusa edo
hazizurriaindartsuiritsida
eskualdeetara

Leitza eta Ibarrako
osasun zentroetan
txertoa hartzearen
aldeko gomendioa
egin dute

Asierimaz

Hazizurria edo parotiditisaren bi-
rusa indartsu iritsi da eskualde-
ra, etabatik bat Leitzara. Hala eta
guztiz ere, Leitzako osasun zen-
trotik azaldu dutenez, erien kopu-
rua beheraka doa, handiena due-
lahiru edo bi aste izan baitzen.
Hala eta guztiz ere, kasu berriak
noizeanbehin agertzendireladio-
te: «Aurten normalean baino as-
koz kasu gehiago izan dira; oso

Ibarrako osasun zentroan ere
artatu behar izan dituzte hazizu-
rria zuten gaixoak. Gomendioa bi
osasun zentroetan argia da:
«Txertoaren kanpainak egiten di-
renean, hartzea gomendatzen
dugu».

Hazizurri kasu gehienak 15 ur-
tetik gorakoengan gertatu dira.
Leitzan, adibidez, 20-40 urte bitar-
tekoadin eremua aipatu dute osa-
sun zentrotik: «Txertoak behin
betirako izaten direla esan ohi
zen, baina hartuta zeudenek ere
harrapatu dute. Behar adinako
efektua ez dute egin, beraz, txerto
horiek».

Hazizurriaren eragilea birus
bat da, eta gaixoak kanporatzen
dituen listu-tanten bidez transmi-
titzen da. Etxean kasuren bat iza-

tantzia pixka bat mantentzea eta
harreman intimoak ekiditea go-
mendatzen dute Leitzako osasun
zentrotik. Gaixoak, aldiz, etxean
zazpi egunez egon beharko luke.
Normalean hazizurria duenak
gripearen antzeko sintomak iza-
ten ditu: ondoeza, sukarra, jateko
gogo gutxi izatea, hozka egitera-
koan mina eta abar. Izan ere, ma-
sailezur gainean eta belarrien au-
rrean dauden parotidak handi-
tzen dira hazizurriarekin. Aurre
egiteko, botikak hartu behar dira,
baina sintomak kontrolatzeko, ez
baitago tratamendu espezifiko-
rik. Normalean, sendatu eta desa-
gertu egiten da gaitza, baina kon-
plikazioak ere sor daitezke beste
organoetan: barrabiletan, obulu-
tegietan, edo pankreatitisa eta

_UStEZ blkntkld.ea Hemendik aurrera OEE0)
jotzeagatik, atxilotua euskalherrikoplaza.com-en e

Villabonako emakume
baten salaketari
erantzunez, Ertzaintzak
42 urteko gizonezkoa
atxilotu du Hernanin

Erredakzioa Amasa-Villabona

Ertzaintzak gizonezko bat atxilo-
tu du, ustez bere bikotekidea jo-
tzeagatik. Villabonako emaku-
mezko batek Ertzaintzari deitu

zion herenegun, goizaldean, la-
guntza behar zuela esanaz. Er-
tzaintza haren etxera joan zen,
eta gizonezkoak mehatxatu egin
zuela salatu zuen emakume billa-
bonatarrak. Salaketa honen au-
rrean, ertzainek 42 urteko gizo-
nezkoa atxilotu zuten Hernanin,
ordu gutxira.

Ertzaintzak ustezko erasotua
ospitalera eraman behar izan
zuen, Eusko Jaurlaritzako Herri-
zaingo sailetik azaldutakoaren
arabera.

Irudia © Amasa-Villabona

JAKI saskiak

G

-

Pedro Luis zainzuriak

Ostargi babarrun zuria

Urbasa Aitona gazta

Labakoa ogi tostatua

SOMPORTEN ESKIATZEN

Amasa-Villlabonako Aizkardi Mendi Taldeak eskiirteera antolatu
zuen otsailaren azken asteburuan. Haur ugarijoan zirenirteera ho-
rretara, eta iraupen eskiaz gozatzeko aukera bikainaizan zuten Ara-
goiko Pirinioetako Somporteko elur pistetan.tirza

(480 ml-ko potoa) (kiloko 2 poto) (1/2kg) [poltsa txikial
Urdaibai antxoa Delicass ahate konfita Mahala sagar dultzea Pedro Luis mertxika
(210 g-ko potoa) (2izter] (200 ) marmelada
Arbizu patea Gartziategi sagardoa (275 ml-ko potoal
(100 g (33 cl-ko 2 botila) Alfar olioa
Mahala urdaiazpikoa 25 cl-ko botilal
(200)

www.euskalherriko @
piaza...\&

loseba Rojo iraupen eskiko
sprint eta distantzia luzean
bigarrenizan da Espainiakoan

Toseba eta Imanol Rojo
anaia tolosarrek
emaitza ezin hobeak
lortu dituzte hainbat
eski probetan

EneritzMaiz Tolosa

Ioseba Rojo tolosarrak iraupen
eskiko Espainiako txapelketako
sprint eta distantzia luzeko pro-
betan bigarren postuak eskuratu
ditu. Otsaileko azken astebu-
ruan, Benasquen jokatu ziren,
eta bi probetan Ioseba Rojok 0so
emaitza onak lortu zituen. Bere
anaia Imanol Rojo, berriz, lauga-
rren postuan sailkatu zen.

Biak Espainiako selekzioko
partaideak dira, baina aurten
diru kontuak larri daudela eta,
Espainiako federazioak Europa-
ko probetan parte hartzeko auke-
ra gutxi eskaini dizkie.

Hala ere, otsailaren 12an, be-
raien poltsikotik ordainduz,
Frantziako Transjurasienne pro-
ba luzea Korritu zuten, baldintza
0s0 gogorretan. 76 kilometrotako
proba izugarrizko hotzarekin
egin behar izan zuten. Imanol
Rojo, 22. postuan sailkatu zen, eta
Toseba Rojok, berriz, 48. postua
lortuzuen.

Otsailaren 18an, FIS mailako
proba izan zen Puigcerdan eta Io-

Emaitza ezin hobeak lortzen ari dira Rojo anaiak. HiTza

seba Rojo izan zen irabazlea eta
bigarren postua Imanol anaia-
rentzat izan zen. Bidaia luzea
egin ostean, Imanol Rojo, igande-
an, Somporten azaldu zen Penia
Guara lasterketan parte hartze-
ko. Garaipena eskuratuta etxera-
tuzen.

Joan den asteburuan, hilaren
4ean, Sonporten, Trace Aspoise
proba jokatu zen. 29 kilometro
egin behar izan zituzten, eta sail-
kapen bera errepikatu zuten: Io-
seba irabazlea izan zen eta Ima-
nol bigarrena. Baptiste Cazaux
eskiatzaile frantziar iaioari au-
rrea hartu zioten.

Inguruan jokatu diren probe-
tan beraien eskiatzeko modu do-
toreaz gozatzeko aukeraizan da.

Beterano eta gazteak
Beteranoen mailan, Lourdes Ira-
zustak lortutako garaipenak, eta
Txiki Plazas eta Peio Gorostegik
lehiarako erakusten duten grina
nabarmendu nahi dituzte Alpino
Uzturre elkartetik.

Gaztetxoenetan, berriz, Mikel
Plazas eskola arteko Gipuzkoako
Txapelketa irabazi berri du. Alpi-
no Uzturre elkartetik «zorionak»
eman nahi izan dizkie kirolari
guztiei.

Oargi elkarteak
antolatutako
GPSikastaroan
izena emateko,
gaurazkeneguna

E.Maiz Tolosa

Oargi mendi elkarteak GPS ikas-
taroaantolatuduhilaren12,14,16
eta 17rako. Hilaren 12, 14 eta
16ean, 19:30etik 21:00etara izango
da Oargi elkartean. Larunbat goi-
zean, hau da, hilaren 17an,
09:00etatik 13:00ak izango da
saioa, eta kasu honetan, mendian
ibiliko dira. Ikastaroa egiteak 55
euroko kostuaizango du, etaikas-
tarorako behar den material guz-
tia bertan sartzen da.

Ikastaroa aurrera ateratzeko
gutxienez bost lagun behar dira
eta gehienez hamar. Izena emate-
ko, info@oargi.org helbide elek-
tronikoraidatzi beharkoda. Izena
emateko azken eguna, gaur, hilak
8izangoda.
otolosa@hitza.info

Latinoamerikako
merkatuen «aukeraky
aztertukodituzte

Lehiberrik antolatuta,
‘Mexikon, Kolonbian
eta Brasilen aukerak eta
erronkak enpresentzat’
jardunaldia egingo dute

E.Maiz Tolosa

Tolosaldeko Lehiakortasuna eta
Berrikuntzarako Foroak, Lehibe-
rrik, Mexiko, Brasil eta Kolonbia-
komerkatuek Tolosaldeko enpre-
sa eta pymeei «eskaintzen dizkie-
ten aukeren berri emateko»
jardunaldi bat antolatu du. Hila-
ren 16ean,10:30ean izango da,
Apattaindustrigunean.

Parte hartzailea izateanahida,
eta bertaratutakoek hizlariei gal-
derak egiteko aukeraizango dute.
Bertan, David Fernandez, SPRI-

ko Nazioartekotzerako Sailaren
zuzendaria; Itzel Olagiie, Mexiko-
ko SPRIko zuzendaria; Sergio To-
rres, Brasilgo SPRIko zuzendaria
eta M. Angeles Guerra, Kolonbia-
ko SPRIko zuzendaria izango
dira. Bestalde, Jose Luis Azkue,
Lanik Ingenieroseko kudeatzaile-
ak, enpresa Brasilen ezartzerako-
an izan duen esperientzia azaldu-
ko du, eta Inaki Orejak, Kimua
Groupeko zuzendari komertzia-
lak, Lehiberrik 2010 eta 2011 urte-
etan, Brasil eta Hego Koreara
egindako misioetan izandako es-
perientzia kontatuko du.

Informazio gehiago eskatzeko
edoizena emateko Tolosaldea Ga-
ratzeneko enpresa sailarekin
kontaktatu behar da, 943 654 501
telefono zenbakian, edota mezu
elektronikoz enpresa@tolosal-
dea.net helbidean.

Irudia c Tolosa

IKASTOLAKOAK KORRIKA

Gaur Emakumearen Nazioarteko Eguna dela eta, hainbat ekintza
antolatu dituzte Laskorain ikastolan. Azken urteetan, Laskorain
ikastolako ikasle, irakasle eta ama kuadrila batek Donostian ospa-
tzenden Lilatoian parte hartzen du. Igandean ere, horrelaxe egin
zuten. Urtetik urtera ikastolako lagun gehiagok parte hartzen du,
etaguraso eta ikasle ugari joan ziren animatzera. Hirza

Hamasei enpresek
kalitate turistikoko
ziurtagiriajasodute

‘Kalitate turistikoa’eta
‘Informazio eta
komunikazio
teknologien erabilera
ona’dira ziurtagiriak

Informazio eta komunikazio tek-
nologien erabilera ona eta Kalita-
te Turistikoa onartzen duten ziur-
tagiriak jaso zituzten Tolosalde-
ko 16 enpresek, Arabar Errioxako
Samaniegoko Baigorri upate-
gian. Lehenik, Jardunbide Ego-
kiak IKTen erabilera programa
pilotuaren aurkezpena egin zen.
2011.urtean frogatu zen Tolosal-
dean eta Goierrin, eta 2012. urte-
an Euskadi osora zabalduko da.
Ziurtagiri hau lortu duten lehe-
nengoak izan dira, eta Tolosalde-
an, Bizi-biziki turismo aktiboko
enpresa, Bidegoiango Iriarte Jau-
regia Hotela eta Olazal hotel jate-
txea eta eskualdeko Tolosaldea
Tour turismo bulegoa izan dira
ziurtagirialortu dutenak.

Eskualdeko hamabi enpresek
Konpromisoa Kalitate Turistikoa-
rekin ziurtagiria berritu dute lau-
garren urtez. Urtez-urte eginda-
ko hobekuntzen aitortza izan da:
Amasako Iturri-goxo jatetxea,
Asteasuko Patxine jatetxea, Alki-
zako Lete nekazalturismoa, Abal-
tzisketako Larraitz-gain jatetxea,
Ibarrako Eluska jatetxea, Altzo-
ko Arandia jatetxea, Berrobiko
Iriarte jatetxea, Tolosako Astele-
najatetxea, Eguzkitza sagardote-
gia, Korteta nekazalturismoa eta
Usabal sagardotegia, eta eskual-
deko Tolosaldea Tour turismo bu-
legoaizandira.

IKTen erabilera onen progra-
ma pilotuan parte hartu zutenek
jarraitu egingo dute, eta kalitate-
ko programan hirugarren talde
batixten aridira. Programan par-
te hartunahi izanez gero, Tolosal-
dea Garatzeneko Turismo arloa-
rekin jarri behar da harremane-
tan, garmendia@tolosaldea.net
helbide elektronikora idatziz edo
9436974 13 telefono zenbakira dei-
tuz.

Samaniegoko Baigorri upategian jaso zituzten ziurtagiriak. Hirza

Lau urteko prozesuaren ostean,

Ibero berreskuratu du Leitzak

33 hektareako
eremuaren eta bertako
eraikinen jabe da
herria 227.470 euro
ordaindu ondoren

Ifigo Terradillos Leitza

Leitzak herriarenak ziren lurrak
berreskuratu ahal izan ditu lau
urte iraun dituen prozesuaren os-
tean. Leitzako Suteen Aurkakoel-
kartearena izan da azken mende-
an Iberoko lur saila eta bertako
eraikinak, baina bi aldeen arteko
negoziazioari esker, Leitzako
Udalak erosi du, eremu osoaren
jabetza orain berea izanik.

Leitza Goizuetarekin batzen
duen bidean dago Ibero. 33 hekta-
reako eremuan Erdi Aroko do-
rrea, baserria, burdinola zaharra
eta Urumea errekaren gaineko
zubia daude. Eremuaren jabetza
eskuratzeko 227.470,96 euro or-
dainduko ditu Udalak, eta
%30eko diru laguntza izango du
Nafarroako Gobernuaren parte-
tik.

Bost mendeko afera

Udala eta Suteen Aurkako elkar-
tearen arteko negoziaketa proze-
sua aurreko legealdian hasi ba-
zen ere, mendeetako afera da Ibe-
rokoa. Antza, udaletxean
aurkitutako dokumentuen ara-
bera, 1536koak dira auziaren le-
hen erreferentziak. Une hartako
jabeek Leitzako mendiko egurra
eta ura baliatzen zuten armak
egiteko burdinola martxan jar-
tzeko. Hain zuzen ere, mendia
gisa horretan erabiltzeak sortu
zuen herritarren eta jabeen arte-
koliskarra.

Horrela, jabez aldatuz joan zi-
ren Iberoko lurrak, 1892. urtean
Leitzako Suteen Aurkako elkar-
tearenak izatera pasa ziren arte.
Baserritar ugari eta udala bera zi-
ren elkartearen bazkide. Euren
helburuaistripuetasuteenaurre-

Iberoko lur saileko baserria eta dorrea, 80. hamarkadan. ALke

Iberoko dorrearen egungo egoera. JM.BARRIOLA

an elkarri babes eman eta lagun-
tzeaizatenzen.
Industrializazioak burdinolen
gainbehera ekarrizuen, eta elkar-
teak alokairuan jarri zuen base-
rria, maizterrek eremua zaindu-
ko zutenaren baldintzarekin.

Iragan hamarkadara arte maizte-
rrakizan ditu baserriak, baina or-
dutik hutsik dago, eta pixkanaka
hondatuzjoan da, egun duen ego-
era «kaskarrera» iritsi den arte.
Hori ikusita, Leitzako Udalak ga-
rai batean herriarena zena be-

Tolosaldeko eta Leitzaldeko HITZAn jarrita
Gipuzkoako beste 4 Hitzetan DOAN

rreskuratzeko prozesuari ekin
zion.

Ondare historikoa

Oier Eizmendi Leitzako alkatea-
ren esanetan azken lau urteetan
prozesu honetan buru belarri
egoteko arrazoiak hainbat izan
dira: «Batetik, Leitzarenak izan
diren lurrak berreskuratu nahi
genituen; bestetik, dorrea eta ba-
serria 0so egoera txarrean zeude-
laikusten genuen, erortzeko zo-
rian, eta lehenbailehen zerbait
egiteko beharra zegoen; azkenik,
dorrea Erdi Arokoa dela kontuan
hartuta, balore handikoa da, eta
hori guztia zaharberritu eta turis-
tikoki lantzea interesgarri ikus-
tenzuen Udalak».

Dagoeneko Nafarroako Gober-
nuarekin hasi dira hitz egiten,
Iberokodorreak ondare izendape-
najaso dezan. Behin izendapena
jasota, errazagoa litzateke zahar-
berritze prozesua. Bitartean, ere-
muaren etorkizunaz hausnarke-
ta egingo dute, nolako Ibero nahi
duten erabakitzeko.

Laburrak

‘Drive’filmaizangoda
ikusgaibihar etaigandean

LEITZA > Asteburuan Drive filma
ikusteko aukera izanen da Lei-
tzako zinean. Nicolas Winding
Refn zuzendariaren pelikula
bihar 22:30ean, eta igandean
19:30ean emango dute, eta 6
euro ordaindu beharko da
sarrerarengatik. Datorren aste-
buruan, hau da, hilaren16an eta
18an emango dute denboraldi
honetako azken filma, eta
urrian itzuliko dira zinemara
pelikulak.

Euskarari buruzko egoera
aztertzeko bilera, gaur

LEITZA » Arano, Areso, Goizueta
eta Leitzako euskara zerbitzuak
euskararen inguruko gogoeta
bultzatu nahidu. Leitzanizango
du abiapuntua, gaur, 18:00etan
hasita udaletxeko batzar areto-
an egingo duten bilerarekin.
Aurrez banatu duten galdete-
giaren inguruan hausnarketa
egin eta gero, azken urteetan
euskara sustatzeko egin den
lanareninguruko balantzea
egingo dute. Herritar oro gonbi-
datzen dute bileran parte har-
tzera.

Atekarock jaialdirako
sarrerak salgai daude

LEITZA > Martxoaren 24an Ate-
karock musika jaialdiaren biga-
rren edizioa izango da Leitzako
kiroldegian. Akatu, Kaotiko,
Governors, Ze Esatek!, Tximele-
ta edota Dj Bull izango dira, eta
Gaztetxeko Hip Hop gauean, 121
Krew, Goienetxe anaiak eta
Raperos de Emaus taldeak
ariko dira. Sarrerak 16 euroan
egunean bertan, edota aurrez
14 euroan eskura daitezke, Lei-
tzako Torrean, Villabonako
Manxolan, Tolosako Denaken,
edota kontu korronte bidez,
atekarock.blogspot.comhelbi-
dean. Autobusa ere jarriko dute
Tolosaldetik, eta joan-etorria 6
euro kostako da.

Nilberriak
Jrteurrenak
eskertzak

HITZA Gipuzkoako bigarren egunkari irakurriena

ESKELAK - 18:30ak arte hartzen ditugu - tolosaldean@hitza.info / Tel.: 943-65 56 95

E Irudia c Inauterietako Argazki Lehiaketa

m Leitza. Euskarareninguruko
hausnarketa egiteko bilera dei-
tudu euskara zerbitzuak,
18:00etan, udaletxen. Herritar
guztiak daude gonbidatuta.

s Tolosa. Galtzaundiirakurle
taldearen saioan, Lander Garro
idazleaizango da, Kontrarioali-
buruarekin, 19:30ean, kultur
etxean.

= Tolosa. Zine forumaren ba-
rruan, Declaracion de guerra,
19:15ean eta 21:45ean, Leido-
rren etajatorrizko hizkuntzan.

mTolosa.Olarreaga, . Korreo
kalea,2.943670128.

u Lekunberri. Azpiroz, M. A. Ara-
larkalea, 43. Telefonoa:112.

HITZAk ezdu bere gain hartzen
egunkarian adierazitako esa-
nen etairitzien erantzukizunik.

EDOZEIN PERTSONAIA GORPUZTEKO AUKERA

Mozorroak dira Inauterietako Argazki Lehiaketara aurkeztutakoiru- | tolosaldea.hitza.infowebgunean ikusiahaldirela, eta martxoaren

Leire (Tolosa). Zorionak eta dietatik gaur argitaratutako lauak. Ezkerretik eskuinera eta goitik 16an emango dela ezagutzera zein den irabazlea. Argazkiak
muxu asko, batez ere zure behera, Orkatz Goenaga, Miren Agirrezabala, Aitziber Errazkin eta thargazkiak@hitza.infohelbidera bidali behar dira, eta bihar da
anaia Efauten partetik Bidatz Goenaga dira egileak. Gogoan izan irudi guztiak azken eguna horretarako.Hmza

HITZAK harpidedun batentzat sarrera parea ou

Martxoak 11, igandea

12:30ean LAGUN AROGBC
CAJA LABORAL

BASKONIA

Donoastiako Bunben




